
PRENSIP JENERAL 
Lwa sou Konpansasyon Chomaj New Jersey (New Jersey’s Unemployment Compensation Law, UCL) 
te “adopte pou amelyore sitiyasyon difisil travayè yo ki, san okenn de fot yo, te tonbe nan chomaj epi ki 
anmezi, gen volonte epi disponib pou travay.” Medwick v. Konsèy Revizyon, 69 N.J. Super. 338, 340 (App. 
Div. 1961). Ki reflete entansyon Lejislatif la dèyè UCL la, sistèm Asirans Chomaj Eta a (Unenployment 
Insurance, “UI”) mete gwo aksan sou travay. Demandè yo gendwa resevwa avantaj sèlman pandan tan 
yo nan chomaj la san okenn fot de yo, epi pandan yo nan chomaj la yo dwe ap chèche travay. Nan yon 
bèl pwendvi jiridikasyon apèl Eta a, resevwa avantaj chomaj ta dwe konsidere kòm èd tanporè epi pa 
dwe konsidere kòm “bay yon sedatif byenveni pou moun ki prefere viv plis konfòtab nan laparès.”  
Krauss v. A. & M. Karagheusian, Inc., 24 N.J. Super. 277, 282 (App. Div. 1953). 

Malgre egzijans jeneral sa yo, genyen de gwo eksepsyon Depatman an pral eksplike nan dokiman 
konsèy sa a. Si yon demandè aplike pou avantaj epi li reponn ak eksepsyon sa yo, demandè a pral 
resevwa avantaj UI yo menm si li pa tonbe nan chomaj san fot li, oswa li pa anmezi, li pa gen volonte, 
epi li pa disponib pou travay. Konsèy la pral eksplike tou fason prensip legal sa yo enteraji ak Asistans 
Chomaj Pandemik la (Pandemic Unemployment Assistance, “PUA”), yon lòt pwogram avantaj anplis ki 
te kreye pa Lwa CARES la ki founi avantaj nan divès senaryo ki lye ak COVID la.  

ARÈ VOLONTÈ POU BON KOZ – ENKYETID SOU SANTE AK SEKIRITE  
Premye eksepsyon an enplike yon moun ki kite yon travay ak tout volonte l. Nan pifò ka, yon moun pa 
kalifye pou kolekte avantaj UI yo si li kite travay la ak tout volonte l. 

Sepandan, kote yon moun kite ak “bon koz ki lye ak travay la,” li ka kolekte avantaj UI yo. N.J.A.C. 12:17-9.1. Yon 
egzanp bon koz konsa se kote moun nan kite travay la paske “kondisyon travay yo pa sekirize, kondisyon yo pa 
bon pou sante, oswa yo danjre pou konstitiye bon koz ki lye ak travay sa a.” N.J.A.C. 12:17-9.4.  

Fado prèv sa a tonbe sou do demandè a ki dwe pwouve li kite travay la pou bon koz la, epi se yon nòm ki difisil 
pou respekte. Tribinal nou yo te jije ke “senp mekontantman ak kondisyon travay ki pa sanble anòmal oswa ki pa 
afekte sante” pa konsidere kòm bon koz. Medwick v. Konsèy Revizyon, 69 N.J. Super. 338, 345 (App. Div. 1961). 
Okontrè, kondisyon ki denonse yo dwe tèlman entolerab ke “yo pa bay moun nan okenn chwa ki se kite travay la 
sèlman”. Anplis de sa, anvan li kite travay la anplwaye a t ap oblije eseye rezoud pwoblèm nan ak anplwayè a.   

Konsa, byenke nan pifò ka yo, yon demandè pa ka kite travay la ak tout volonte l epi kolekte avantaj yo, kote yon 
demandè ka montre kondisyon travay ki “pa an sekirite, nan move kondisyon, oswa danjre, te tèlman entolerab 
ke demandè a pa te gen “lòt chwa ke kite travay la,” li te ka kolekte avantaj UI yo. Detèminasyon sa yo se faktè ki 
wotman espesifik epi yo detèmine sou yon baz endividyèl. 

RETOU NAN TRAVAY:
Sante, Sekirite, Gadri ak Founi Swen
Èd pou Chomaj ak Pwoteksyon pou Espas 
Travay pandan Pandemi COVID-19 la

Pandan pandemi COVID-19 la, kote yon demandè afime ke li te kite yon travay akoz kondisyon travay ki “pa an 
sekirite, move kondisyon, oswa danjre” Depatman an pral konsidere faktè sa yo kòm:

1.	 Mezi jeneral anplwayè a pou li kreye yon espas travay ki plis sekirize (tankou genyen yon plan repons ak yon 
plan preparasyon pou maladi kontajye; bay opsyon pou travay lakay; bay estasyon pou lave men ak moman 
poz pou lave men; bay yon asenisman siplemantè ak yon netwayaj souvan nan zòn ki trè touche yo; bay 
ekipman pwoteksyon pèsonèl tankou mask ak gan; limite okipasyon; ak swiv machaswiv sou distans sosyal);

2.	 Respè pou konsèy de Occupational Safety and Health Administration, Centers for Disease Control yo, ak lòt 
ajans federal aplikab yo;

3.	 Respè pou konsèy New Jersey Department of Labor and Workforce Development, Department of Health, 
New Jersey State Police, ak lòt ajans aplikab yo; 

4.	 Respè pou konsèy nan gwoup endistri ak asosiyasyon yo; epi,

5.	 Respè pou lòd egzekitif Gouvènè a.

Lis sa a pa sanse eksklizif, epi Depatman an gendwa konsidere lòt faktè ak sous anplis pandan l ap pran rezolisyon li a.

REFIZE TRAVAY KI APWOPRIYE – ENKYETID POU SANTE AK SEKIRITE
Dezyèm eksepsyon an enplike yon moun yo rele pou tounen travay, oswa li resevwa yon lòt òf pou 
travay, epi li refize. 

Jan sa dekri pi wo a, sistèm UI Eta a mete yon gwo aksan sou travay ak tantativ pou jwenn travay. Anjeneral, si 
yon demandè refize yon òf pou yon “travay ki apwopriye” san bon koz, li pa ka kolekte avantaj pou semèn sa a plis 
3 semèn ki touswit swiv li. Men, yon demandè ka refize travay ki pa “apwopriye” epi kontinye kolekte avantaj yo.  

Lwa Eta a defini “travay ki apwopriye” pou enkli konsiderasyon tankou “degre risk ki enplike pou sante, sekirite ak 
moral, kondisyon fizik moun nan ak fòmasyon, eksperyans preyalab ak avantaj anplwaye a, longè chomaj moun 
nan, pèspektif pou sekirize travay nan pwofesyon abityèl moun nan ak distans transpò.” N.J.S.A. 43:21-5(c); 
N.J.A.C. 12:17-11.2. Kidonk, byenke nan pifò ka kote yon demandè pa ka refize “travay ki apwopriye” epi kolekte 
avantaj, kote travay la poze yon gwo risk pou sante ak sekirite, li ka refize aksepte “travay ki pa apwopriye” epi 
kontinye kolekte avantaj yo. 

Fado prèv sa a tonbe sou do demandè a ki dwe pwouve li kite travay la pou bon koz la, epi se yon nòm ki difisil pou 
respekte. Demandè a dwe montre ke pwoblèm yo “tèlman konvenkan ke li anpeche demandè a aksepte travay.” 
N.J.A.C. 12:17-11.2. Yo jije konsiderasyon yo yon fason sibjektif, “parapò ak moun ki enplike a.” N.J.A.C. 12:17-11.2. 
Anvan li refize travay la, moun nan genyen obligasyon pou eseye rezoud pwoblèm nan ak anplwayè a. Detèminasyon 
sa yo se faktè ki wotman espesifik epi yo detèmine sou yon baz endividyèl.  

Pandan pandemi Covid-19 la, kote demandè a deklare ke anplwa a poze yon gwo degre risk pou sante ak sekirite l 
epi pakonsekan li “pa apwopriye,” Depatman an pral konsidere faktè sa yo kòm:

1.	 Mezi jeneral anplwayè a pou li kreye yon espas travay ki plis sekirize (tankou genyen yon plan repons ak yon 
plan preparasyon pou maladi kontajye; bay opsyon pou travay lakay; bay estasyon pou lave men ak moman 
poz pou lave men; bay yon asenisman siplemantè ak yon netwayaj souvan nan zòn ki trè touche yo; bay 
ekipman pwoteksyon pèsonèl tankou mask ak gan; limite okipasyon; ak swiv machaswiv sou distans sosyal);

2.	 Respè pou konsèy de Occupational Safety and Health Administration, Centers for Disease Control yo, ak lòt 
ajans federal aplikab yo;

3.	 Respè pou konsèy New Jersey Department of Labor and Workforce Development, Department of Health, 
New Jersey State Police, ak lòt ajans aplikab yo; 

4.	 Respè pou konsèy nan gwoup endistri ak asosiyasyon yo; epi,

5.	 Respè pou lòd egzekitif Gouvènè a.

Lis sa a pa sanse eksklizif, epi Depatman an gendwa konsidere lòt faktè ak sous anplis pandan l ap pran rezolisyon li a.

ARÈ VOLONTÈ/REFIZE TRAVAY KI APWOPRIYE AK LWA SOU CARES LA
Jan sa dekri pi wo a, si yon demandè kite travay la ak tout volonte l san bon koz, oswa si li refize yon òf pou “tra-
vay ki apwopriye” san bon koz, li diskalifye pou kolekte avantaj UI yo. 

Sepandan, si yon demandè kite oswa refize ak tout volonte l yon òf pou “travay ki apwopriye,” men li te afekte pa 
pandemi COVID-19 la nan youn nan fason ki site pa Lwa CARES la, li ka elijib pou avantaj selon pwogram Asistans 
Chomaj Pandemik la (Pandemic Unemployment Assistance, “PUA”). Avantaj PUA yo egal a avantaj UI regilye yo 
(60% nan salè mwayen demandè a jiska yon maksimòm $713 pa semèn, ak yon montan fiks anplis ki se $600 pa 
semèn jiska fen Jiyè 2020).  

Nan lòt mo, yon demandè yo detèmine ki pa elijib pou UI gendwa toujou elijib pou resevwa PUA.    

Pou kalifye pou PUA, yon demandè dwe sètifye chak semèn ke li pa elijib pou avantaj UI yo selon lwa eta a; 
otreman li anmezi epi li disponib pou travay; epi li nan chomaj, li pasyèlman nan chomaj, li pa anmezi epi li pa 
disponib pou travay akoz rezon sa yo ki lye ak COVID-19 la:

a. 	 yo te dyagnostike moun nan ak COVID-19 oswa li genyen sentòm COVID-19 yo epi l ap chèche yon dyag-
nostik medikal;

b. 	yon manm nan fwaye moun nan te dyagnostike ak COVID-19;

c. 	 moun nan ap pran swen yon manm fanmi oswa yon manm nan fwaye moun yo te dyagnostike ak 
COVID-19;

d. 	yon timoun oswa yon lòt moun nan fwaye a moun nan genyen responsablite prensipal pou bay swen pa 
anmezi pou ale lekòl oswa yon lòt etablisman ki fèmen kòm koz dirèk ijans sante piblik COVID-19 la epi 
lekòl ak etablisman swen sa egzije pou moun nan travay;

e. 	moun nan pa anmezi pou rive nan lye travay la akoz yon karantèn ki enpoze kòm koz dirèk ijans sante 
piblik COVID-19 la;

f. 	 moun nan pa anmezi pou rive nan lye travay la paske yon founisè swen sante te konseye l pou li mete tèt 
li nan karantèn akoz enkyetid ki lye ak COVID-19 la;

g. 	yo te planifye pou moun nan kòmanse travay epi li pa genyen yon travay oswa li pa anmezi pou rive nan 
travay la kòm koz dirèk ijans sante piblik COVID-19 la;

h. 	moun nan te devni soutyen fanmi an oswa soutyen prensipal pou fwaye a paske chèf fanmi an te mouri 
kòm koz dirèk COVID-19 la;

i.	 moun nan te kite travay li kòm koz dirèk COVID–19 la;

j. 	 lye travay moun lan fèmen kòm koz dirèk ijans sante piblik COVID-19 la; oswa,

k. 	moun nan reponn ak tout lòt kritè anplis ki te etabli pa Sekretè pou asistans chomaj nan seksyon sa a. 

Si sikonstans yo chanje epi rezon sa yo ki lye ak COVID-19 la pa aplike ankò, demandè a p ap anmezi pou kontinye  
resevwa avantaj PUA yo.  

Pi ba a genyen de kesyon Depatman an te resevwa sou sijè sa a ki lye a ak dispozisyon Lwa CARES la. 

Enkyetid sou Gadri
KESYON 1

E si ansyen anplwayè mwen an toutnen rele m pou m vin travay, oswa mwen resevwa yon lòt òf travay ki apwopriye, 
men lekòl oswa gadri timoun mwen an toujou fèmen akoz COVID la? 

REPONS

Moun nan gendwa elijib pou PUA. Byenke refize yon òf pou travay ki apwopriye t ap diskalifye moun nan pou li resevwa 
avantaj regilye UI yo, li ka resevwa PUA selon rezon (d) ki pi wo a: “Si timoun nan oswa yon lòt moun nan fwaye moun 
nan genyen responsablite prensipal pou bay swen an pa anmezi pou ale lekòl oswa nan yon lòt etablisman ki fèmen 
kòm koz dirèk ijans sante piblik COVID-19 la epi lekòl ak etablisman swen sa egzije pou moun nan travay.”  

Genyen plizyè kalifikasyon isit la ki elabore nan dokiman oryantasyon federal la. Premyèman, elijiblite pa sèlman limite 
ak swen pou timoun, li rive sou lòt moun nan fwaye a tou. Dezyèmman, “responsablite swen prensipal” pou yon timoun 
oswa yon lòt moun nan fwaye a vle di moun nan “resevwa egzijans pou li rete lakay li” pou pran swen timoun nan oswa 
lòt moun. Twazyèmman, elijiblite pa sèlman limite ak fèmti lekòl yo, li rive sou lòt “etablisman” yo tou tankou etablisman 
gadri ak kandete yo, ki bay swen epi ki fèmen akoz COVID la. Katriyèmman, pou sa ki gen rapò ak lekòl, elijiblite pou 
PUA a p ap kontinye aprè dat fèmti abityèl ane lekòl 2019-2020 an. Finalman, byenke elijiblite pou PUA a jeneralman 
limite si yon moun ka travay adistans, si dispozisyon swen “egzije atansyon konstan ak kontini sa a” ke moun nan pa ka 
travay yon fason ki efikas, moun nan t ap elijib pou PUA.  

Enkyetid pou Sante ak Sekirite
KESYON 2

E si ansyen anplwayè mwen an tounen rele m, oswa mwen resevwa yon lòt òf pou travay ki apwopriye, men mwen 
genyen enkyetid pou sante ak sekirite m si mwen retounen nan travay la? 

REPONS

Ale nan premye konsèy nou an sou refi yon òf travay ki apwopriye pou enkyetid sou sante ak sekirite. Anplis, yon moun 
ki genyen enkyetid espesifik sou sante ak sekirite gendwa elijib pou PUA selon rezon (f) ki pi wo a: “moun nan pa anmezi 
pou rive nan lye travay la paske yon founisè swen sante te konseye l pou li mete tèt li nan karantèn akoz enkyetid ki 
lye ak COVID-19 la.” Enkyetid espesifik sa yo esansyèl; dokiman oryantasyon federal yo deklare “enkyetid jeneral sou 
ekspozisyon ak COVID la,” san okenn lòt bagay, pa kalifye moun nan pou PUA. 

Selon dokiman oryantasyon federal la, senaryo sa a pral aplike ak yon moun yon pwofesyonèl medikal ki kalifye te  
konseye ke li gendwa enfekte ak kowonaviris la epi nan ka sa li ta dwe mete tèt li nan karantèn. Pa egzanp, si moun 
nan te genyen kontak dirèk ak COVID la, epi yon founisè swen sante te konseye l pou mete tèt li nan karantèn pou  
anpeche plis pwopagasyon ki posib. 

Anplis, sa pral aplike ak moun “wo-risk” ki genyen enkyetid sante ki kache. Moun sa yo te ka resevwa PUA si yon 
founisè swen sante te konseye yo pou yo mete tèt yo nan karantèn “pou evite gwo risk jiska mwayen ke moun nan ta 
rankontre si li te enfekte pa kowonaviris la.” Sa ka enkli, men pa limite ak, moun ki genyen yon “sistèm iminitè [ki]  
konpwomèt akoz pwoblèm sante ki grav.” Ale nan Konsèy CDC pou jwenn yon lis konplè moun ki genyen pi gwo risk 
pou maladi ki grav.

